
 

ᐱᕙᓪᓕᐊᔪᖅ ᓴᖅᑭᑕᐅᔪᖅ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒪᑐᐃᖅᓯᕗᑦ 21-ᓂᒃ ᓄᑖᓂᒃ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐃᖃᓗᒃᑑᑦᑎᐊᒥ  

ᐃᖃᓗᒃᑑᑦᑎᐊᖅ, ᓄᓇᕗᑦ (ᔭᓄᐊᕆ 23, 2026) – ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ (NHC) ᖃᖓᑦᑎᐊᓵᖅ 

ᓇᓗᓇᐃᖅᓯᓚᐅᖅᐳᑦ ᒪᑐᐃᖅᑕᐅᓪᓚᑦᑖᕐᓂᖏᓐᓂᒃ 21−ᓂᒃ ᓄᑖᓂᒃ ᑭᒃᑯᑐᐃᓐᓇᓄᑦ 

ᐃᒡᓗᒋᔭᐅᖃᑦᑕᕐᓂᐊᖅᑐᓂᒃ ᐃᖃᓗᒃᑑᑦᑎᐊᒥ, ᑕᒪᓐᓇ ᐱᒻᒪᕆᐊᓘᓪᓗᓂ ᓯᕗᒻᒧᐊᖅᐸᓪᓕᐊᓂᖅ 

ᐅᖃᐅᓯᖃᕐᓂᕐᒧᑦ ᐃᒡᓗᑭᒃᓴᕐᓂᕐᒥᒃ ᓄᓇᓕᖕᓂ. 

ᒪᑐᐃᖅᑕᐅᓂᖓ ᐃᓚᖃᓚᐅᖅᐳᖅ ᑭᐱᓯᓂᕐᒥᒃ ᓇᓗᓇᐃᒃᑯᑦᑎᖅᑕᐅᓪᓗᓂ ᐱᐊᓂᒃᑕᐅᓂᖏᑦ ᓄᑖᑦ ᐃᒡᓗᐃᑦ 

ᐅᐸᒍᑎᓯᒪᓚᐅᖅᖢᑎᒡᓗ ᓄᓇᓕᖕᒥᐅᓄᑦ; ᓄᓇᓕᖕᓂ ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪ 

ᐃᖅᑲᓇᐃᔭᖅᑎᖏᑦ; ᐃᓚᒋᔭᐅᔪᑦ ᕼᐋᒻᓚᑦᑯᑦ ᑲᑎᒪᔨᖏᓐᓄᑦ; ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ; 

ᒪᓕᒐᓕᐅᖅᑎ ᓯᓯᐅᓪ ᓇᓪᕚᓇ ᓚᐃᐅᓪ, ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ; ᕗᕆᑦ ᐲᑕᓴᓐ, 

ᒪᓕᒐᓕᐅᖅᑎ; ᐊᒻᒪ ᐅᐊᐃᓐ ᒍᕆᒍᕆ, ᒪᐃᔭ ᐃᖃᓗᒃᑑᑦᑎᐊᒥ, ᑲᑎᖦᖢᑎᒃ ᖁᕕᐊᓲᑎᖃᖅᖢᑎᒃ ᑖᔅᓱᒥᖓ 

ᓇᓗᓇᐃᒃᑯᑕᕐᒥᒃ ᓄᓇᓕᖕᓄᑦ. 



ᓄᑖᑦ ᐃᒡᓗᐃᑦ ᐃᓚᖃᖅᐳᑦ 12-ᓂᒃ ᑲᑎᙵᔪᓂᒃ ᓴᓇᔭᐅᔪᓂᒃ NCC Development Limited-ᑯᓐᓂᑦ ᐊᒻᒪ 

9-ᓂᒃ ᑲᑎᙵᔪᓂᒃ ᐃᒡᓗᓂᒃ ᐊᑐᐃᓐᓇᕈᖅᑎᑕᐅᔪᓂᒃ ᐃᓕᐅᖅᑲᖅᑕᐅᓪᓗᑎᒡᓗ ᐅᑭᐅᖅᑕᖅᑐᒥ ᐋᖅᑭᒃᓱᒐᕐᓂᒃ 

ᐃᒡᓗᓂᒃ. ᑖᒃᑯᐊ ᑲᑎᙵᔪᑦ ᐃᓪᓗᐃᑦ ᐃᓚᖃᖅᐳᑦ ᑲᑎᙵᔪᓂᒃ ᒪᕐᕉᖕᓂᒃ ᑎᓴᒪᓂᒡᓗ ᐃᒡᓗᕈᓯᓕᓐᓂᒃ, 

ᐃᑲᔫᑎᖃᖅᖢᑎᒃ ᐊᔾᔨᒌᙱᑦᑑᑎᓂᒃ ᐃᒡᓗᒥᐅᖃᑎᒌᑦ ᐱᔭᕆᐊᖃᖅᑕᖏᓐᓂᒃ. ᑖᒃᑯᐊ ᐃᒡᓗᐃᑦ 

ᐱᐊᓂᒃᑕᐅᓚᐅᖅᐳᑦ ᐊᑭᖃᖅᑎᒋᓪᓗᑎᒃ $685 ᑭᑉᐹᕆᒃᑐᖅ ᐃᓯᒐᖅ ᐊᑕᐅᓯᖅ, ᐅᔾᔨᕐᓇᖅᑐᒥᒃ ᒥᒃᖠᒋᐊᖅᓯᒪᔪᖅ 

$1,200 ᐊᑕᐅᓯᖅ ᑭᑉᐹᕆᒃᑐᖅ ᐃᓯᒐᖅ ᐊᑭᖓ ᐅᖃᐅᓯᐅᓚᐅᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᕐᕌᒍᓂ 

ᐊᓂᒍᖅᑐᓂᒃ.  

"ᑖᒃᑯᐊ ᓄᑖᑦ ᐃᒡᓗᐃᑦ ᐊᑦᑕᕐᓇᙱᑦᑐᓂᒃ, ᑕᑎᒋᔭᒃᓴᐅᔪᓂᒃ ᐃᒡᓗᖃᖅᑎᑦᑎᕗᑦ ᐃᓚᒌᓄᑦ ᐃᖃᓗᒃᑑᑦᑎᐊᒥ," 

ᐅᖃᖅᑐᖅ ᒥᓂᔅᑕ ᓚᐃᐅᓪ. "ᐃᒡᓗᓕᕆᓂᖅ ᐋᖅᑭᒃᓱᐃᓲᖑᕗᖅ ᖃᐅᑕᒫᑦ 

ᐃᓅᓯᕆᔭᐅᔪᒥᒃ−ᖃᓄᐃᙱᑦᑎᐊᕐᓂᕐᒥᒃ, ᐃᓕᓐᓂᐊᕐᓂᓕᕆᓂᕐᒥᒃ, ᐊᑦᑕᕐᓇᖅᑕᐃᓕᒪᓂᕐᒥᒃ, ᐊᒻᒪ ᐃᓚᒌᑦ 

ᖃᓄᐃᙱᑦᑎᐊᕈᓯᖏᓐᓂᒃ. ᐱᓕᕆᐊᒃᓴᐃᑦ ᑕᐃᒪᐃᑦᑐᑦ ᐃᑲᔪᖅᑐᐃᕗᑦ ᐃᓚᒌᓂᒃ, ᓴᙱᒃᑎᒋᐊᖅᑎᑦᑎᓪᓗᑎᒃ 

ᓄᓇᓕᖕᓂ ᐃᓅᓯᕆᔭᐅᔪᓂᒃ, ᑕᑯᒃᓴᐅᑎᑦᑎᓪᓗᑎᒡᓗ ᖃᓄᖅ ᓄᓇᓖᑦ ᐃᓅᓯᖃᕐᒪᖔᑕ 

ᑲᒪᒋᔭᖃᖃᑦᑕᐅᑎᕙᖕᒪᖔᑕᓗ." 

ᐃᖃᓗᒃᑑᑦᑎᐊᖅ ᐊᖏᒡᓕᕙᓪᓕᐊᕗᖅ ᐊᕕᒃᓯᒪᓂᕐᒥ ᑐᑦᑕᕐᕕᒋᔭᐅᓪᓗᓂ ᐊᖏᕐᕋᕆᔭᐅᓪᓗᓂᓗ ᑲᓇᑕᒥᐅᓄᑦ 

ᖁᑦᑎᒃᑐᒥ ᐅᑭᐅᖅᑕᖅᑐᒥ ᖃᐅᔨᓴᖅᓯᓂᕐᒧᑦ ᐃᓂᒋᔭᐅᔪᒥᒃ. ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᑐᙵᕕᒋᔭᐅᖏᓐᓇᖅᐳᑦ ᓄᓇᓕᖕᓂ ᐃᒡᓗᓕᕆᔾᔪᑎᓄᑦ, ᑭᓯᐊᓂ ᐱᔭᐅᔪᒪᔪᑦ ᖄᖏᐅᑎᕙᓪᓕᐊᖏᓐᓇᖅᐳᑦ. 

ᐊᒥᓱᑦ ᐱᑕᖃᖅᐸᒌᖅᑐᑦ ᐃᒡᓗᐃᑦ ᓄᑕᐅᔪᓐᓃᖅᐸᓪᓕᐊᕗᑦ, ᐃᓄᒋᐊᓗᐊᕐᓂᕐᓗ ᐃᓱᒫᓘᑕᐅᖏᓐᓇᖅᐳᖅ, 

ᐱᓗᐊᙳᐊᖅᖢᓂ ᒥᑭᓐᓂᖅᓴᓄᑦ ᐃᒡᓗᒥᐅᖃᑎᒌᓄᑦ. 

2022−ᒥ, ᓄᓇᕗᑦ 3000 ᐅᖃᐅᓯᐅᓚᐅᖅᐳᖅ ᐊᕗᖓᑲᓪᓚᒃ ᐊᖏᖅᓯᒪᓂᖃᕐᓂᕐᒧᑦ ᑲᔪᓯᑎᑦᓯᓂᕐᒧᑦ 3,000−ᓂ 

ᓄᑖᓂᒃ ᐊᖏᕐᕋᕆᔭᐅᔪᓂᒃ ᓄᓇᕘᓕᒫᒥ 2030 ᑎᑭᓪᓗᒍ. ᐃᖃᓗᑦᑑᑦᑎᐊᕐᒧᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᕌᒐᖃᖅᑐᑦ 50-ᓂᒃ ᓄᑖᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 2030 ᑎᑭᓯᒪᓕᖅᐸᑦ, ᐱᖃᓯᐅᑎᓪᓗᒋᑦ ᑖᒃᑯᐊ 

21 ᐃᒡᓗᐃᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓕᓴᖅᓯᓚᐅᖅᐳᑦ ᐃᑲᔪᕐᓂᕆᓚᐅᖅᑕᖏᓐᓂᒃ ᐱᓕᕆᖃᑎᒌᒃᑐᑦ, ᓄᓇᓕᖕᓂ 

ᐃᖅᑲᓇᐃᔭᖅᑎᑦ, ᐊᒻᒪ ᓄᓇᓕᖕᓂ ᓯᕗᓕᖅᑎᑦ ᐱᓇᔪᖕᓂᖏᑦ ᐃᑲᔪᓚᐅᖅᑐᑦ ᐱᓕᕆᐊᖅ 

ᐱᐊᓂᒃᑕᐅᔪᓐᓇᖅᖢᓂ. 

"ᓱᓕ ᐱᓕᕆᐊᒃᓴᖅᑕᖃᖅᐳᖅ ᓯᕗᓂᒃᓴᑦᑎᓐᓂ," ᐅᖃᕆᓪᓗᓂ ᒥᓂᔅᑕ ᓚᐃᐅᓪ. "ᑭᓯᐊᓂ ᐊᑐᓂ ᐱᐊᓂᒃᓯᒪᔪᑦ 

ᐱᓕᕆᐊᒃᓴᑦ ᖃᒡᓕᕚᓪᓕᕈᑎᒋᕙᕗᑦ ᓄᓇᕗᒻᒧᑦ ᐃᓚᒌᓕᒫᑦ ᐊᑦᑕᕐᓇᙱᑦᑐᒥᒃ ᐊᖏᕐᕋᖃᕐᓗᑎᒃ." 

ᐃᓕᑦᑎᒃᑲᓐᓂᕈᒪᒍᕕᑦ ᓄᓇᕗᑦ 3000 ᒥᒃᓵᓄᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑭᐊᖅᑭᕕᖓᓐᓄᐊᕈᓐᓇᖅᐳᑎᑦ 

ᐅᕗᖓ https://www.nunavuthousing.ca/iu/igluliuqatigiingniq.  

